
	1. ՀՀ ֆինանսների  նախարարություն

01/5-1/4527-2022

	1.  Նախագծում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցմանը կամ ծախսերի ավելացմանը հանգեցնող դրույթներ առկա չեն:
	


	2. ՀՀ արդարադատության նախարարություն
	16.03.2022թ.
01/14.2/10752-2022

	Համաձայնագիրը չի պարունակում Հայաստանի Հանրապետության օրենքին հակասող, ինչպես նաև օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթների հիմքերով:

	Ընդունվել է ի գիտություն:

	3. ՀՀ արտաքին գործերի նախարարություն
	15.03.2022թ.
1111/10686-22

	Հայաստանի Հանրապետության և Եվրասիական զարգացման բանկի միջև Կայունացման և զարգացման եվրասիական հիմնադրամի միջոցներից «Էներգաարդյունավետ տարածաշրջաններ. հասարակական շենքերում էներգախնայողության բարձրացման մեխանիզմների գործարկում և աջակցություն «Կանաչ էներգետիկայի» զարգացմանը» դրամաշնորհային համաձայնագրով նախատեսվում է Հիմնադրամի միջոցներից տրամադրել 1.719.200,00 (մեկ միլիոն յոթ հարյուր տասնինը հազար երկու հարյուր) ԱՄՆ դոլարի չափով դրամաշնորհ, որի նպատակն է հասարակական նշանակության շենքում էներգիախնայողության մակարդակի բարձրացում, աջակցություն էներգետիկ ծառայություններ տրամադրող ենթակառուցվածքների սուբյեկտների զարգացմանն ու կայացմանը, ինչպես նաև տարածաշրջանային իշխանության ներկայացուցիչների շրջանում էներգիախնայողության վարկերի ներգրավման արդյունավետության, սկզբունքների և մեխանիզմների մասին իրազեկվածության բարձրացում:
Համաձայնագրով նախատեսված պարտավորություններն ուժի մեջ են մտնում միայն այն բանից հետո, երբ Կառավարիչն ստանա հետեւյալ պայմանների կատարման՝ իր համար բավարար ապացույցներ՝
ա)	Դրամաշնորհի մասին համաձայնագիր՝
-	պատշաճ կերպով հաստատված կամ վավերացված է Ստացողի բոլոր լիազորված մարմինների կողմից՝ նրա օրենսդրությամբ սահմանված կարգով,
-	ստորագրված է Ստացողի անունից՝ այն անձի կողմից, որն ունի պատշաճ կերպով ձեւակերպված լիազորություններ,
-	Ստացողի՝ վավերական եւ իրավաբանական ուժ ունեցող պարտավորությունն է, որը ենթակա է կատարման Դրամաշնորհի մասին համաձայնագրի պայմաններին համապատասխան։
բ)	Կատարվել է ցանկացած այլ պայման, որը համաձայնեցված է Դրամաշնորհի մասին համաձայնագրով՝ 7-րդ բաժնի նպատակների համար:
Առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ «Հայաստանի Հանրապետության և Եվրասիական զարգացման բանկի միջև Կայունացման և զարգացման եվրասիական հիմնադրամի միջոցներից «Էներգաարդյունավետ տարածաշրջաններ. հասարակական շենքերում էներգախնայողության բարձրացման մեխանիզմների գործարկում և աջակցություն «Կանաչ էներգետիկայի» զարգացմանը» ծրագրի ֆինանսավորման համար դրամաշնորհի տրամադրման մասին» 2022թ. մարտի 4-ին ստորագրված համաձայնագրի վավերացումը կամ հաստատումը նպատակահարմար է։
	Ընդունվել է  ի գիտություն: 


	4. ՀՀ տարածքային կառավարման և ենթակառուցվածքների նախարարության
	15.03.2022թ.
ԳՍ/22.1/6197-2022

	Հայտնում ենք, որ «Հայաստանի Հանրապետության և Եվրասիական զարգացման բանկի միջև Կայունացման և զարգացման եվրասիական հիմնադրամի միջոցներից «Էներգաարդյունավետ տարածաշրջաններ. հասարակական շենքերում էներգախնայողության բարձրացման մեխանիզմների գործարկում և աջակցություն «Կանաչ էներգետիկայի» զարգացմանը» ծրագրի ֆինանսավորման համար դրամաշնորհի տրամադրման մասին» համաձայնագրով՝ «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն:
	Ընդունվել է  ի գիտություն: 









